
Secretaria Xeral Técnica

CONVENIO DE COLABORACION ENTRE A CONSELLERIA DE ECONOMIA, EMPREGO E
INDUSTRIA E A ENTIDADE EL PROGRESO DE LUGO, SL, EDITORA DO XORNAL “EL
PROGRESO”, PARA ELABORAR E PUBLICAR INFORMACION RELACIONADA CON
ESTRATEXIAS, PROGRAMAS E/OU INICIATIVAS DA CONSELLERIA QUE RESULTEN DE
INTERESE PARA A CIDADANIA

Santiago de Compostela, 27 de marzo de 2018

REUNIDOS
Dunha parte ---------=--=-------- , secretario xeral técnico da Conselleria de Economia, Emprego e Industria,
que actGa no exercicio das competencias que ten atribuidas pola Orde do 10 de xufio de 2016 da

Conselleria de Economia, Emprego e Industria sobre delegacién de competencias en diversos érganos
desta conselleria (DOG num. 131, do 12 de xullo de 2016).

Doutra parte , que actta en nome e representacion da entidade EI Progreso
de Lugo, SL, en virtude da elevacién a publico dos acordos sociais, realizados mediante escritura publica

do --- e baixo o0 nimero do seu protocolo.

As duas partes recofiécense mutuamente competencia e capacidade bastante para formalizar este convenio

€ en consecuencia,

MANIFESTAN

PRIMEIRO.- Que o Decreto 135/2017, do 28 de decembro, polo que se establece a estrutura organica da
Conselleria de Economia, Emprego e Industria, atrible a esta, por unha banda, o exercicio das
competencias e funcions nos ambitos da promociéon e dinamizacién da economia, investigacion,
desenvolvemento e innovacién, industria, seguridade industrial, metroloxia, metais preciosos, enerxia,
minas e recursos minerais, artesania, comercio interior e exterior, consumo, asi como a planificacién, en
colaboracion coa conselleria competente en materia de vivenda e solo, das infraestruturas dos servizos
empresariais do solo industrial, e por outra, a proposta e execucion das directrices xerais do Goberno no
ambito laboral, que engloba as competencias en materia de politicas activas de emprego, politica laboral,
relacions laborais e seguridade e satde laboral, responsabilidade social empresarial, cooperativas e outras

entidades de economia social, orientacién e promocidn laboral.

Asi mesmo, o impulso a actividade econdmica asociada & industria forestal, coa mellora da
competitividade e da innovacion das empresas do sector e a utilizacion da biotecnoloxia como técnica da

mellora dos produtos forestais.

SEGUNDO.- Que a Conselleria de Economia, Emprego e Industria € o departamento encargado de
coordinar a politica da Xunta de Galicia en materia de economia, emprego e industria coa finalidade de
favorecer o desenvolvemento de cada sector e facer de Galicia unha economia competitiva a nivel
nacional e internacional e que pretende achegar a cidadania galega o cofiecemento das actividades que se
levan a cabo desde a Xunta de Galicia en materias como o0 emprego, a industria forestal, a innovacion e a

dinamizacién empresarial.

TERCEIRO.- Que a Conselleria de Economia, Emprego e Industria considera importante a utilizaciéon de
instrumentos e iniciativas que posibiliten unha accion continuada de sensibilizacion social e de

informacién sobre 0s sectores econémicos nos que ten atribuidas competencias.

Asi, dentro das actuacions previstas para esta finalidade, atopanse todas aquelas acciéns destinadas &
edicién e producion de publicacidns, espazos na prensa, programas de television e radio, organizacion de

actos, conferencias e xornadas.

CUARTO.- A entidade El Progreso de Lugo, SL é unha empresa dedicada a composicion e a edicion de

prensa periddica e é a editora do xornal “El Progreso”.

A entidade El Progreso de Lugo, SL publica habitualmente no seu xornal noticias e informacions de
interese para a sociedade galega en xeral que contriblen & divulgacion e & promocién da actividade
econémica; da I+D+i; da industria (incluida a forestal), da seguridade e solo industrial; da enerxia e
minas; da artesania e do comercio interior e exterior e do consumo, das politicas activas de emprego, da
politica laboral, das actuaciéns sobre a seguridade e salde laboral, sobre o cooperativismo e sobre a
orientacion e a promocion laboral, sobre a eficiencia enerxética, sobre a innovacion e a dinamizacion
empresarial fomentando con esta publicacion a difusion desta temética entre os cidadans a través do seu

xornal.

A entidade considera importante o desenvolvemento na sta &rea informativa de temas relacionados coa
I+D+i, coa industria e coa enerxia, co comercio interior e exterior, co emprego, coa seguridade e salde

laboral, coa orientacién e promocion laboral con referencia & sta situacion e incidencia en Galicia.

QUINTO.- A Conselleria de Economia, Emprego e Industria considera de interese para a sociedade
galega no seu conxunto potenciar a informacion e o cofiecemento da situacion actual da investigacion, da
industria (incluida a forestal), do comercio, do consumo, da eficiencia enerxética, da innovacién e a
dinamizacion empresarial na comunidade auténoma tanto pola incidencia que ten para o futuro

econdémico do pais como para a vida cotia dos cidadans.

SEXTO.- As dlas partes entenden que é importante fomentar, promover e divulgar actividades e
informacidn especifica relacionada cos &mbitos nos que se desenvolven as competencias da Conselleria
de Economia, Emprego e Industria e das que, polo seu caracter transversal implican unha accién conxunta
do Goberno galego, de xeito que o conxunto da sociedade galega e 0s sectores econémicos afectados
tefian unha percepcion mellor da situacion econdmica e laboral, das actividades desenvolvidas no ambito

da nosa comunidade auténoma e dos resultados que delas se derivan.

Dado o interese coincidente da Conselleria de Economia, Emprego e Industria e da entidade El Progreso
de Lugo, SL, as duas partes acordan formalizar un convenio de colaboracién coas seguintes

CLAUSULAS

PRIMEIRA.- OBXECTO DO CONVENIO

O obxecto do convenio é establecer as condicions de colaboracion entre a Conselleria de Economia,
Emprego e Industria e a entidade El Progreso de Lugo, SL para levar a cabo unha mesa de debate con
empresarios, coorganizada pola conselleria, sobre un tema de interese econémico e empresarial e
divulgala no seu xornal nun minimo de 2 paxinas e elaborar e publicar informacién sobre materias do
ambito competencial da conselleria, xa sexa mediante texto, monograficos ou graficos, nun minimo de 4

paxinas.

El Progreso de Lugo, SL, fixa a lifia editorial dos citados espazos informativos atendendo aos obxectivos

sinalados na clausula segunda e responsabilizandose dos contidos publicados.

Todos os datos e informaciéns seran de elaboracion propia e con cargo aos medios persoais e técnicos de
que dispofia a empresa. Non obstante, a Conselleria de Economia, Emprego e Industria facilitara os datos
que considere relevantes para a sua difusion e aqueloutros que sexan solicitados pola empresa e podera
formular en relacion cos datos e informacions as observacidns que considere pertinentes co fin de garantir

a obxectividade e veracidade destes, as cales deberan terse en consideracion.

O labor de EI Progreso de Lugo, SL no desenvolvemento das accions do acordo de colaboracion constitue
unha actividade sen animo de lucro pola sta posicion de intermediario natural da informacion da cultura

innovadora, industrial e comercial con orixe nos poderes publicos e nos cidadans.

SEGUNDA.- OBXECTIVOS DO CONVENIO
As actuacions que se especifican na clausula primeira realizaranse desde o dia seguinte ao da sinatura do

convenio e ata o 10 de decembro de 2018 cos obxectivos finais de:

- Contribuir a divulgacién de iniciativas e proxectos relacionados coa ciencia, a tecnoloxia, a
industria, 0 emprego, a orientacion e promocion laboral e a seguridade e satde laboral.

- Promover un maior recofiecemento social dos &mbitos nos que ten competencias a Conselleria de
Economia, Emprego e Industria, en particular, e a Xunta de Galicia, en xeral, difundindo na
comunidade auténoma informacion sobre a industria (incluida a forestal), a eficiencia enerxética,
a innovacion e dinamizacion empresarial, 0 emprendemento, as politicas activas de emprego e as
politicas laborais.

- Achegar & cidadania galega o cofiecemento das actividades cientificas, econémicas e industriais e
das iniciativas no eido laboral e do emprego que se desenvolven en Galicia e que resultan a base
do seu desenvolvemento econémico e do benestar social.

- Ofrecer ao sector empresarial e cientifico e os traballadores unha venta na que expofier e recoller
a informacion de interese que se produza en Galicia nos sectores relacionados coas suas

actividades.

TERCEIRA.- CAPACIDADE
El Progreso de Lugo, SL comprométese & presentacion, con anterioridade 4 sinatura do convenio de
colaboracion, das certificacions de atoparse ao corrente coas obrigas tributarias estatais, coa comunidade

auténoma de Galicia e coa Seguridade Social.

CUARTA.- OBRIGAS DAS PARTES

Serén obrigas da Conselleria de Economia, Emprego e Industria:

- Achegar & entidade El Progreso de Lugo, SL a cantidade de vinte e cinco mil setecentos sesenta e
cinco euros e setenta e seis céntimos, IVE incluido, (25.765,76 €) como compensacion polos
gastos que lle ocasiona ao dito medio de comunicacién o desempefio das actividades obxecto do

convenio, dado que a conselleria considera de interese apoiar a realizacion de tales accions.

A achega imputarase & aplicacion orzamentaria 09.10.731A.640.1 correspondentes a créditos dos
orzamentos xerais da Comunidade Auténoma de Galicia para 0 ano 2018.

Facilitar os datos que considere relevantes para a sta difusion e aqueloutros que sexan solicitados
pola empresa e podera formular en relacién cos datos e informacidns as observacions que

considere pertinentes co fin de garantir a obxectividade e veracidade destes.

Seran obrigas de EIl Progreso de Lugo, SL.:

Levar a cabo unha mesa de debate con empresarios, coorganizada pola conselleria, sobre un tema
de interese econdmico e empresarial e divulgala no seu xornal nun minimo de 2 péxinas.

Elaborar e publicar informacion sobre materias do &mbito competencial da conselleria, xa sexa
mediante texto, monograficos ou graficos, nun minimo de 4 péaxinas.

Ter en consideracion as observaciéns que formule a Conselleria de Economia, Emprego e
Industria en relacion cos datos e informacions a publicar co fin de garantir a obxectividade e
veracidade destes.

Xustificar os gastos derivados deste convenio no prazo e forma sinalados na clausula sexta.

QUINTA.- DURACION

Este convenio terd unha duracion desde a sUa sinatura ata o 31 de decembro de 2018 e non sera

susceptible de prdérroga. Non obstante o convenio extinguirase por cumprimento se a totalidade do seu

obxecto se realizou con anterioridade a tal prazo.

SEXTA.- XUSTIFICACION DOS GASTOS

Para acreditar o cumprimento das clausulas deste convenio, EI Progreso de Lugo, SL entregard &

Conselleria de Economia, Emprego e Industria antes do 15 de decembro de 2018 a seguinte

documentacion:

Un certificado asinado pola persoa responsable onde se exprese que por parte da sociedade se
realizou a totalidade do obxecto do convenio.
Unha memoria xustificativa das actuacions realizadas, na que se indicara a materia competencia
da conselleria sobre a que versou a actuacion e que se acompafiard dunha copia dos contidos
editados e publicados polo medio en cuestion.
Certificacions de estar ao corrente das obrigas tributarias, coa Comunidade Auténoma de Galicia

e coa Seguridade Social.

A Conselleria de Economia, Emprego e Industria, a través da Secretaria Xeral Técnica, aboara a contia
fixada na clausula cuarta contra presentacion por EI Progreso de Lugo, SL da factura correspondente e

trala conformidade da Secretaria Xeral Técnica do cumprimento das obrigas.

A factura ou facturas expediranse a nome da Conselleria de Economia, Emprego e Industria (NIF: S-
1511001H) e deberan de reunir os requisitos previstos no RD 1619/2012, do 30 de novembro, polo que se

aproba o Regulamento no que se regulan as obrigas de facturacién.

A factura ou facturas presentaranse en formato electronico a través do sistema electrénico de facturacion
da Xunta de Galicia regulado na Orde do 26 de febreiro de 2015 pola que se regulan o Punto xeral de
entrada de facturas electronicas e o Rexistro Contable de Facturas da Comunidade Auténoma de Galicia
(DOG num. 50, do 13 de marzo de 2015). O acceso ao sistema de facturacion electronica e & informacion
sobre el realizarase a través das seguintes URL: http://conselleriadefacenda.es/factura ou
http://www.conselleriadefacenda.es/sicon/.

En todo caso, a Conselleria de Economia, Emprego e Industria resérvase o dereito de solicitar toda a
documentacion que se considere precisa en relacion coa realizacion das actuacions obxecto do convenio e

calquera outra que considere oportuna para a correcta xustificacion do gasto e do seu pagamento.

Procederase a minorar a achega econémica concedida cando as actuacions desenvolvidas e xustificadas
ao abeiro deste convenio teflan un custo inferior ao importe total total do orzamento estimativo que

presentou a entidade e sempre que esta minoracién non supofia unha realizacién deficiente das actuaciéns.

SETIMA.- SEGUIMENTO DO CONVENIO

Para o seguimento do convenio créase unha comisién constituida do seguinte xeito:

Pola Conselleria de Economia, Emprego e Industria:
- O secretario xeral técnico ou persoa en quen delegue

- Asubdirectora xeral de Coordinacién Econdémica ou persoa en quen delegue

Pola entidade El Progreso de Lugo, SL:

- Ola seu/sta xerente

Ofa director/a do xornal


http://conselleriadefacenda.es/factura
http://www.conselleriadefacenda.es/sicon/

As funciéns da dita comision de seguimento son:
- Velar polo correcto cumprimento do convenio.

- Resolver as dubidas e resolver as controversias a que dea lugar a st interpretacion e execucion.

OITAVA.- INEXISTENCIA DE RELACION LABORAL

A subscricidn do convenio non leva consigo relacion laboral, contractual ou de calquera outro tipo entre
os profesionais que vaian desenvolver as actividades e a Xunta de Galicia, de tal xeito que non se lle
podera exixir ningunha responsabilidade, nin directa nin indirecta, nin subsidiaria polos actos ou feitos

gue xurdan no seu desenvolvemento.

NOVENA.- ALTERACION DAS ACTUACIONS OBXECTO DO CONVENIO
Toda alteracién nas accions a realizar deberan ser obxecto de autorizacion pola Conselleria de Economia,
Emprego e Industria e formalizarase mediante a correspondente addenda a este convenio.

En aplicacion do disposto no artigo 31.4 da Lei 14/2013, do 26 de decembro, de racionalizacion do sector
publico autonémico o convenio podera modificarse coa finalidade de lograr os obxectivos de estabilidade
orzamentaria e sustentabilidade financeira. As devanditas modificacidns teran por obxecto a reducion do
volume das actuacions a desenvolver coa correspondente minoracion orzamentaria ou a ampliacion do

prazo de execucion.

DECIMA.- EXTINCION DO CONVENIO
O convenio extinguese polo cumprimento das actuacions que constitlien o seu obxecto ou por incorrer

nalgunha das seguintes causa de resolucién:

- O transcurso do seu prazo de vixencia.
- O acordo unanime dos asinantes.

- O incumprimento das obrigas e compromisos asumidos por parte dalgun dos asinantes.

Neste caso, calquera das partes poderd dirixir & parte non cumpridora un requirimento para que
no prazo de dez dias naturais asuma as obrigas ou compromisos que se consideren incumpridos.
Este requirimento ser4 comunicado tamén & comision de seguimento do convenio. Se transcorrido
0 prazo indicado no requirimento persistira 0 incumprimento, a parte que o dirixiu notificara a

outra parte asinante a concorrencia da causa de resolucién e entenderase resolto o convenio.

UNDECIMA.- REXIME XURIDICO E RESOLUCION DE CONTROVERSIAS
O convenio rexerase polas stas propias clausulas, pola Lei 40/2015, do 1 de outubro, de réxime xuridico

do sector publico e pola Lei 1/2016, do 18 de xaneiro, de transparencia e bo goberno de Galicia.

Este convenio queda excluido do ambito de aplicacion da Lei 9/2017, do 8 de novembro, de contratos do
sector publico, pola que se traspofien ao ordenamento xuridico espafiol as Directivas do Parlamento
Europeo e do Consello 2014/23/UE e 2014/24/UE do 26 de febreiro de 2014, en virtude do establecido no
seu artigo 6.2, sen prexuizo da aplicacion dos principios do devandito texto normativo para resolver as

dubidas e lagoas que puideran presentarse.

As cuestions litixiosas xurdidas sobre a interpretacién, a modificacion, a resolucion e os efectos que
puideran derivarse da aplicacion do convenio deberan resolverse pola comision de seguimento a que se
refire a clausula sétima deste convenio. Se non se puidese acadar un acordo, as posibles cuestions

litixiosas seran de cofiecemento e competencia da orde xurisdicional contenciosa-administrativa.

DUODECIMA.- PUBLICIDADE DO CONVENIO
Estarase ao disposto no artigo 15 da Lei 1/2016, do 18 de xaneiro, de transparencia e bo goberno, sobre
obrigas especificas de informacidn sobre convenios. A sinatura do convenio leva implicita a autorizacién

para o tratamento necesario dos datos e a referida publicidade.

Asemade procederase a inscricion do convenio no Rexistro de Convenios da Xunta de Galicia, de
conformidade co establecido no artigo 5 do Decreto 126/2006, do 20 de xullo, polo que se regula o

Rexistro de Convenios da Xunta de Galicia.

E, en proba de conformidade cos termos deste convenio, as partes asinan dous exemplares del.

Pola Conselleria de Economia, Emprego e Industria ~ Pola entidade EIl Progreso de Lugo, SL



